
Доллар — 84,61

Евро — 92,54
Валютёйы аргъБоныхъёд Хурыскаст — 04,18

Хурныгуылд — 19,42Боны дёргъ — 15,24
Республикёйы гидрометцентр куыд хъусын кёны, афтёмёй абон, 21 июны,

ранёй-рётты уардзён. Уёлдёфы температурё республикёйы — 21-26 градусы
хъарм, Дзёуджыхъёуы — 21-23 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 21 июн — хурхётёны мёйы 21 бон, ёртыццёг

СПОРТИВОН ФИДИУЁГ 

Уёззау атлетикё

ФЫССЫНЦ ““РЁСТДЗИНАД”-МЁ 

Нё иудзинады сёраппонд

НЁ УИДЁГТЁ. НЁ ИР. НЁ БЁСТЁ

Тематикон фарс

КЁСУТ НОМЫРЫ:

Лёг рёсугъд уагёй фидауы... 
ЁГЪУЫЗАТЫ Иуане

ДДДДззззыыыыррррддддыыыы   ффффаааарррр нннн

1 апрелы рай-
дыдта 2023 азы
дыккаг ёмби-
сён газеттё
ёмё журналтё
р а ф ы с с ы н ы
сёйраг кампани.
Иннё хёттытау
ныр дёр та
"Рёстдзинад"-ы
иузёрдион кёс-
джытё рафыс-
дзысты сё уарзон
газет.
Фёлё цард

" з ы н а р г ъ д ё р "
куыд кёны, афтё
р ё с т ё г ё й -
рёстёгмё бафты
газеттё ёмё жур-
налтё рафыссыны аргъыл.
Афтё уыдзён ныр дёр. 

2023 азы дыккаг ёмби-
сён газет "Рёстдзинад" ра-
фыссыны аргъ у 1356 сомы; адёмы льго-
тон къордтём чи хауы, уыдонён та газет
рафыссён ис асламдёрёй, ома, 1106
сомы ёмё 82 капеккёй. 
Нё зынаргъ газеткёсджытё, Ирысто-

ны истори, ирон адёмы ёгъдёуттё,

ирон ёвзаг,
ирон фыс-
джыты, ныв-
г ё н д ж ы т ы
уацмыстё зо-
нын уё кёд
фёнды ёмё,
нё рёзгё фё-
сивёд сё ма-
дёлон ёвзаг
уарзой ёмё
йё ахуыр кё-
ной, уымё кёд
бёллут, уёд,
уё хорзёхёй,
рафыссут газет
"Рёстдзинад".
Ёмё ёхсёз
мёйы дёргъы
алы хёдзармё
дёр хёсдзён
ног хабёрттё,

зонгё уё кёндзён, Ирыстон
ёмё Уёрёсейы царды цы

ивддзинёдтё цёуы, уыдонимё, дзур-
дзён уын нё ивгъуыды, нё абон ёмё нё
сомбоны тыххёй.
Алы ирон хёдзарён дёр — газет

"Рёстдзинад"!

"Рёстдзинад" —
2023 азы дыккаг ёмбисён

Зёгъём, пъамидорты аргъ дё-
лёмё ёрхауд, азы дёргъы джитъ-
риты аргъыл цы хъуамё бафтыда-
ид, уый дёр фёурёдта. Куыд ра-
бёрёг, афтёмёй хъёрмуётты ны-
мёц фёфылдёр республикёйы
ёмё сыхаг регионты. Нё респуб-
ликёйы ма ссады аргъ дёр фёас-
ламдёр, базарадмё йё, 2022 ази-
мё абаргёйё, фылдёр бёрцёй
балёвёрдтой. Фароны хорз
тыллёг уавёр аивта.
Афёдзмё гёсгё авиабилетты

аргъ дёр урёд ёрцыд, авиакомпа-
нитё тёхтыты программё фёпара-
хатдёр кодтой. Уыцы-иу рёстёг
ног фёсарёйнаг машинёты аргъыл
бафтыд, азы райдайёнёй сом кёй
фёлёмёгъдёр ис, уый нымай-
гёйё.
Афтёмёй азы инфляци Цёгат

Ирыстоны майы рауад 2,1 процен-
ты. Уый Цёгат Кавказы федералон
зылдимё ёмё Уёрёсеимё абар-
гёйё, у ныллёгдёр. "Уёрёсейы
Банк" куыд амоны, афтёмёй азы
инфляци уыдзён 4,5-6,5 проценты,
2024 азы раздёхдзыстём 4 про-
центмё, дарддёр дёр уыцы бёрц-
мё хёстёг уёвгёйё.

"Национ Банк"-ы 
пресс-службё 

Ахуырады министрадмё ба-
лёвёрдтой 520 куырдиаты. Ра-
уагъдонтёй 610 се ‘ргом здахынц
ёнёниздзинад хъахъхъёнынад-
мё, 30 та хъавынц культурёйы
къабазимё сё цард бабёттын.
Къамис йе ‘ргом здахдзён Иу-

мёйаг паддзахадон фёлварёны
бёрёггёнёнтём, рауагъдоны
хицён ёнтыстдзинёдтём, ре-
гионалон ёмё федералон олим-
пиадёты дипломтём. Уёлдай
аргъ кёндзысты рауагъдоны со-
циалон статусён. Республикёйы
Сёргълёууёг Сергей Меняйло
куыд фёбёрёг кодта, афтёмёй
сёрмагонд ёфсёддон опера-
цийы архайгёйё чи фёмард,
уыдоны сывёллёттыл хъуамё
фыццагдёр аххёссой. Уёлдёр
ахуыргёнёндонмё бацёуыны

фётк хъуамё уа ёмбёрстгонд,
бёрнон ёмё ёргом.
Тугъанаты Ларисё куыд баца-

мыдта, афтёмёй ёппёт ха-

бёрттё  ёргомёй хъусын кён-
дзысты, равёрдзысты сё гом
порталты.

САУТЁТЫ Тамилё 

Ёрдзон фыдбылызы фёстиуджытё
куыд иуварсгонд цёуынц, уый фёдыл
ведомствётё ёмё муниципалитетты
разамонджыты докладтём байхъус-
гёйё, Сергей Меняйло куыд фёнысан
кодта, афтёмёй фыццаг къёпхёныл
хъыгдардбаййафёг адёмён хъёуы
радих кёнын ёвёстиатон ёххуыс. 

— Фёстёдёр та сбёлвырд кёнын
хъёудзён, сёфт исбонады бёрц ра-
иртасгёйё, алкёцы бинонтён дёр цы
финансон компенсаци радих кёнын
ёмбёлы, уый. Зёгъём, рёстёмбис
нымадёй, ахём компенсациты бёрц
уыдзён 50 минёй 100 мин сомы онг,

— загъта республикёйы Сёргълёу-
уёг.
Ахём компенсацион фиддонтё

адёмён лёвёрд цёудзысты Уёрё-
сейы Хицауады уынаффёйы бынду-
рыл.
Ныртёккё та уал Дзёуджыхъёу

ёмё Горётгёрон район цёрынц
сёрмагонд уавёры фёткыл. Операти-
вон муниципалон штабтё ёмё рес-
публикон ведомствёты минёвёрттё
дарддёр иуварс кёнынц фыдбылызы
фёстиуджытё.
Дзёуджыхъёуы администрацийы

сёргълёууёг Милдзыхты Вячеслав

куыд радзырдта, афтёмёй сёрмагонд
къамистё ныридёгён ёрзылдысты,
Шмулевичы ёмё Магкайы-фырты
уынгты бирёфатерон цёрён хё-
дзёртты хъыгдард чи баййёфта, уыцы
адёмыл. Уыимё, къамисты уёнгтё
дарддёр иртасынц хъыгдардбаййа-
фёг бынётты хи хёдзёртты уавёр
дёр. "Зёгъём, дон цы хёдзёрттём
бакалд, уыдонёй ныртёккё 39 бёс-
тыхайы кусынц цалцёггёнёг бригад-
тё. Уыдон ёххёст кёнынц пъадвёлт-
тёй дон рацъирыны ёмё ёндёр
куыстытё", — загъта Милдзыхы-фырт.
Сергей Меняйло Дзёуджыхъёу

ёмё Горётгёрон районы адми-
нистрациты сёргълёуджытён бахёс
кодта, цёмёй саразой хъыгдардбай-
йафёг хёдзёртты номхыгъд. Уый
бындурыл хъуамё бацёттё кёной,
ёрдзон фыдыбылыз цы материалон
зиантё ракодта, уыдоны бёрцы тых-
хёй бёстон бёрёггёнёнтё. 

— Муниципалитетты разамонджытё
ныртёккё фыццаджы-фыццагдёр
хъуамё саразой хъыгдардбаййафёг
адёмы реестр: хёдзары цал адёй-
маджы цард, исбонад цас хъыгдард
баййёфта ёмё афтё дарддёр. Нё
разы бёлвырд нымёцтё хъуамё уа,
кёцы хёдзар цас хъыгдард баййёф-
та, уый фёдыл, — фёнысан кодта рес-
публикёйы разамонёг.
Ёмбырды раныхас кодтой Горёт-

гёрон районы бынёттон хиуынаф-
фёйады администрацийы сёргълёу-
уёг Есиаты Руслан, РЦИ-Аланийы
Транспорт ёмё фёндагон инфра-
структурёйы комитеты сёрдр Солиты
Тариэл ёмё иннё бёрнон кусджытё
дёр. 
Ёмбырдён хатдзёгтё кёнгёйё,

Сергей Меняйло ведомствётё ёмё
муниципалитетты разамонджытём но-
гёй фёсидт, цёмёй фыдбылызы
фёстиуджытё иуварс кёныны
куыстыты цыдмё уа фыццаградон
бёрнон цёстдард.

РЦИ-Аланийы 
Сёргълёууёджы ёмё 

Хицауады пресс-службё

Уавёр

Ёргътё 
фёныллёгдёр сты
Цёгат Ирыстон-Аланийы

майы фёныллёгдёр сты хойра-
джы продуктты ёргътё. Фаро-
ны майимё абаргёйё, 1,4 про-
центы ныллёгдёр фесты. Уавё-
рыл фёбёрёг сты халсарты
ёргъты ивддзинёдтё.

Боны фёткы фарс-
таты фёдыл сёйраг
доклад скодта рес-
публикёйы фёллой
ёмё социалон рёз-
ты министр Айдарты
Алинё. Министры
ныхасмё гёсгё,
сахъат адёмы меди-
цинон реабилитаци
ёмё социалон ин-
теграцийён ахъаз у
сёрмагонд региона-
лон программё.
Программёйы бын-

дурыл 30 республикон кусёндоны ифтонггонд ёр-
цыдысты, инвалидты цардархайд фёрогдёр кёны-
нён ахъазгёнёг техникон фёрёзтёй. Ёмткёй
райсгёйё, сахъат адёмён медицинон реабилитаци
ёмё социалон интеграцийы лёггёдтё республи-
кёйы кёнынц 64 кусёндоны.
Айдарты Алинё куыд фёбёрёг кодта, афтёмёй

амынд кусёндётты техникон ифтонгдзинадёй уёл-
дай стыр ёргом здёхт цёуы сё специалистты про-
фессион цёттёдзинадмё дёр. Зёгъём, фёстаг
рёстёг сахъат адёмы реабилитацийы методикё-
тыл сахуыр кодтой 350 специалисты. Ёмё ахём ар-
хайд иудадзыгдёр цёудзён. 
Министры ныхасмё гёсгё, медицинон реабили-

тацийё уёлдай, стыр ёргом здёхт цёуы, цёмёй
сахъат адём ёхсёнады цардёй иппёрд ма уой.
Зёгъём, мадзёлттё арёзт цёуы, цёмёй амынд
къорды адёмён уа театртём, библиотекётё ёмё
ёндёр ахём бынёттём бацёуыны фадёттё.
Ёппёт уыцы фарстатыл дзургёйё, Дзанайты

Барис профилон ведомствёты разамонджытён бахёс
кодта, цёмёй сахъат адёмы медицинон реабилита-
ци ёмё социалон интеграцийы ёппёт программё-
тё дёр ёнёкъуыхцыйё ёххёстгонд цёуой. 
Уый тыххёй фехъусын кодта РЦИ-Аланийы

Сёргълёууёджы ёмё Хицауады пресс-службё.

Нё уацхёссёг

Нысантё

Цёмёй сахъат адём
ёхсёнады цардёй
иппёрд ма уой

РЦИ-Аланийы Хицауады Сёрдар ДЗАНАЙТЫ
Барисы разамындёй уыд Цёгат Ирыстоны
Сёргълёууёджы цур Сахъат адёмы хъуыд-
дёгты фёдыл советы радон ёмбырд. Ёмбыр-
ды архайджытё се 'ргом аздёхтой инвалидты
медицинон реабилитаци ёмё социалон ин-
теграцийы фарстатём. Парламентон фыццаг байхъуыстытён ацы темё ёв-

зёрст кёй ёрцыд, уый хуымётёг нёу, уымён, ёмё
республикёйы социалон-экономикон рёзтёй ахсджи-
агдёр фарста нёй. Парламентон байхъуыстытём
хуынд ёрцыдысты республикёйы ахуыргёндтё ёмё
наукон кусджытён сё раззагдёртё, уёлдёр ахуыргё-
нёндётты разамонджытё ёмё наукёйы алы къабёз-
ты минёвёрттё. Ёмбырды размё йё архайджытё ба-
зонгё сты, Парламенты бацёуёны кёй бацёттё код-
той, нё республикёйы ахуырадон центрты ёмё уёл-
дёр ахуыргёнёндётты технологитё ёмё инновациты
къабазы ёнтыстыты уыцы равдыстимё. 

Парламенты Сёрдар Тускъаты Таймураз йё раз-
ныхасы бафиппайдта, фёстаг дёс азы республикёйы
экономикёйы ивддзинёдтё кёй ёрцыд, промышлен-
нон куыстады индекс ёмё инвестициты бёрц та кёй
фёфылдёр сты, уый. "Иу мёйы размё Уёрёсейы
Хицауад сфидар кодта "2030 азмё Уёрёсейы техноло-
гон рёзты концепци", ёмё уым къёпхёнгай амынд
сты нё бёстёйы технологон рёзмёцыды домёнтё.
Уавёр куыд амоны, уымё гёсгё фёсарёйнаг техноло-
гитыл зёрдёдаргё нал у, фёлё архайын хъёуы мид-
бёстон технологитё парахат кёныныл", — загъта Пар-
ламенты Сёрдар. 

(Кёрон 2 фарсыл)

Парламентёй

Наукё — социалон-
экономикон рёзты
сёйраг рахёцён

Республикё Цёгат Ирыстон-Аланийы ёвдём рав-
зёрст Парламенты знон фыццаг хатт арёзт ёрцыд
парламентон байхъуыстытё ахём темёйыл: "Рёс-
тёджы ног домёнтё ёмё технологон хёдбардзинад
къухы бафтын кёныны ёнёмёнгдзинад нымайгёйё
"Республикё Цёгат Ирыстон-Аланийы наукёйы
ёмё наукон-техникон политикёйы тыххёй". 

Профессион ахуырад 

РЦИ-Аланийы Хицауады
Сёрдары хёдивёг ТУГЪА-
НАТЫ Ларисё куыд фехъу-
сын кодта, афтёмёй скъола-
ты 1170 рауагъдоны нысанмё
арёзт ахуырад райсынмё ба-
лёвёрдтой куырдиёттё.
Ацы къуыри конкурсон къа-
мис йё куыст райдайдзён.

Къамисы ёмбырдёй

Хъыгдардбаййафёг цёрджытён — 
иухаттон ёххуыс

Рауагъдонты куырдиёттё

Ивгъуыд хуыцаубоны тыхджын къёвдатё ёмё ихуард кёй хёдзёрттё
бахъыгдардтой Дзёуджыхъёуы, поселоктё Хуссайраг ёмё  Карцайы,
Октябрыхъёуы, Восход ёмё Иры уыцы цёрджытён иухаттон финансон
ёххуысы хуызы лёвёрд ёрцёудзён фёйнё 10 мин сомы бёрц. Ахём
уынаффё рахаста Ёнёнхъёлёджы уавёрты фёстиуджытё иуварс кёныны
фарстаты фёдыл республикон къамис. Ёмбырды сёрдариуёг кодта РЦИ-
Аланийы Сёргълёууёг Сергей МЕНЯЙЛО.

Зындгонд куыд у, афтёмёй тыхджын къёвдатё
ёмё ёндёр ахём ёрдзон фёзындтытё 18 июны
стыр зиантё ракодтой Дзёуджыхъёу ёмё йё алы-
варс цалдёр хъёуы ёхсёнадон бынёттё ёмё
цёрджыты исбонадён. Бынётты кусынц фыд-
былызты фёстиуджытё иуварсгёнёг оперативон
штабтё. Уыдонён иудадзыгон ёххуыс кёнынц рес-
публикон министрадтё ёмё ведомствёты минё-
вёрттё.
Прокуратурёйы минёвёрттё се 'ргом аздёхтой,

ёрдзон фыдбылыз цы материалон зиантё ракодта,
уыдонён аргъгёнёг къамисты куыстмё дёр. Уы-
мёй уёлдай, ведомствёйы минёвёрттё хъыгдард-
баййафёг адёмён амынддзинёдтё дёттынц, фыд-
былызы рёстёг сёфт  гёххёттытё куыд тагъддёр
сног кёной, уый фёдыл. 

Юлия КОЛЛЕГОВА,
РЦИ-Аланийы Прокуратурёйы 

пресс-службё

Цёстдард

Ёрдзон фыдбылызты 
фёстиуджытё куыд 
иуварсгонд цёуынц?

Дзёуджыхъёу ёмё Горётгёрон районы проку-
ратурётё ацы бонты цёстдарён мадзёлттё ёх-
хёст кёнынц, амынд муниципалитетты тыхджын
къёвдатё ёмё ихуарды фёстиуджытё куыд иу-
варсгонд цёуынц, уый фёдыл.

Рауагъды онлайн-фёрёзты мыхуыргонд цёудзысты экс-
пертты хъуыдытё, статьятё, газ дарддёр уадзыны тыххёй
хъёугё социалон информаци. Проекты нысан у граждён-
тён хъусын кёнын, бафиппайдта Владимиры облёсты ку-
сёг балцы уёвгёйё, "Иугонд Уёрёсе"-йы Генералон со-
веты нымёрдар Андрей Турчак. "Ахсджиаг у, цёмёй
адём базоной, программёмё куырдиат бадёттын куыд
хъёуы, социалон газ бауадзын дарддёр кёныны програм-
мёмё цавёр
граждёнтё ха-
уынц, абоны уавёр
цёйбёрц хуымё-
тёг ёмё фадат-
джын у", — бамба-
рын кодта уый.
Программё ён-

тыстджынёй ёх-
хёст кёныны сёй-
раг хай у газ хё-
дзёрттём дард-
дёр бауадзыны
тыххёй адёмён
хъусын кёнын, —
загъта "Газпром межрегионгаз"-ы генералон директор
Сергей Густов. "Ахсджиаг у газёй ныртёккёйы ёмё фи-
дёны пайдагёнджыты фарстытён сё уёлвёд дзуаппытё
дёттын. Уымё арёзт у нё иумёйаг проект "Газ — алы
хёдзармё дёр". Йё нысан у, Уёрёсейы хёдзёрттём газ
куыд уагъд цёуы, уый тыххёй ёмбаргё ёмё хуымётё-
гёй дзурын", — загъта уый.
Уымёй уёлдай ма Ёппётуёрёсеон ёмбырды архай-

джытё ёрныхас кодтой 2021-2025 азты Уёрёсейы Феде-
рацийы регионты хёдзёрттём газ бауадзыны програм-
мёйы дарддёры рёзтыл.
Цёгат Ирыстоны хёдзёрттём дарддёр газ уадзыны

программё ёххёстгонд ёрцыд 130 процентёй фылдё-
рёй, фёнысан кодта "Иугонд Уёрёсе"-йы регионалон
хайады нымёрдары хёдивёг, хёдзёрттём дарддёр газ
уадзыны республикон штабы уёнг Едзойты Марат. "Прог-
раммё ёххёст кёнынёй республикё бацыд бёстёйы
хуыздёр регионты 'хсёнмё", — загъта уый. Хъёуты
хёдзёрттём газ уадзыны куыст цёуы дарддёр дёр, уый
у партийы адёмон программёйы нысантёй иу. Ёппёт
ёмвёзады депутаттё дёр кём архайынц, уыцы кусёг
къорд иудадзыг йё цёст дары, программё куыд ёххёст-
гонд цёуы, уымё. Уё зёрдыл уын ёрлёууын кёнём,
2021 азы Уёрёсейы Федерацийы Президент Владимир
Путин "Иугонд Уёрёсе"-йы ивддзинёдтимё бафыста
закъон хёдзары хёйттём газ лёвар бауадзыны тыххёй.
Ноджы ма парти бахаста, социалон программё ёххёст
кёнгёйё, уёлдёр бартё кёмён ис, уыдоны мадзёлттё
ёнёхъён бёстёйыл ахёлиу кёныны, стёй граждёнты
хицён къордтён хъёугё ифтонггёрзты ёппынкъаддёр
аргъ сфидар кёныны фёндон.

САНАТЫ Альбинё

“Иугонд Уёрёсе”-йё

Газ — алы 
хёдзармё дёр

"Иугонд Уёрёсе", "Газпром межрегионгаз"
ёмё газет "Мёскуыйаг фёскомцёдисон" рауагъ-
той информацион проект.

(Райдайён 1 фарсыл)
Фыццаг раныхасгёнёг

— Парламенты наукёйы,
ахуырады, культурё ёмё
информацион политикёйы
комитеты сёрдар Еленё
Князева — дзырдта фё-
сивёды ёргом наукёмё
аздахыныл, ног технологи-
тё ёмё фундаменталон
иртёстытё царды рауа-
дзынён ёмбёлгё закъон-
ёвёрынадон бындуртыл
бакусыныл ёмё ис гё-
нёнтёй ноджы хуыздёр
пайда кёнынён уавёртё
аразыныл. 

"Фундаменталон наукё
— регионы наукон-техно-
логон ёмё инновацион
рёзты бындур", зёгъгё,
ацы фарстайы фёдыл ны-
хас кодта "Уёрёсейы нау-
кёты академийы Дзёу-
джыхъёуы наукон центр"-ы
директор, историон нау-
кёты кандидат Цыбырты
Алексей. Уый радзырдта,
Центры кусджытё ныр-
тёккё цёуыл архайынц,
уыцы фундаменталон ир-
тёстыты тыххёй, ёмё
загъта, сё бон кёй у уыцы
иртёстытё рацаразын нё
республикёйы социалон-
экономикон рёзты фарс-
татё лыг кёныны 'рдём. 
Республикёйы иннова-

цион хъомыс цас у, наукё
ёмё бизнес кёрёдзимё
цёмёй фёхёстёгдёр
уой, ууыл цы хуызы бацар-
хайын хъёуы, стёй, техно-
логон ёгъдауёй нё рес-
публикё размё цёмёй
цёуа, уым наукё, пад-
дзахад, депутаттё, хица-
уад — алчидёр дзы йё
бынаты цас бёрнон у, —
ацы ёмё ёндёр
ахсджиаг фарстатыл ныхас
кодта "Уёрёсейы наукё-
ты академийы Дзёуджы-
хъёуы наукон центр"-ы
наукон разамонёг, Хус-
сайраг математикон инс-

титуты директоры хёстё
ёххёстгёнёг, физико-
математикон наукёты док-
тор, профессор Къусраты
Анатоли.
Республикёйы ахуырад

ёмё наукёйы министры
хёдивёг Дзанайты Марк
ныхас кодта "Ахуырад
ёмё наукё — республи-
кёйы социалон-экономи-

кон рёзты ахсджиаг рахё-
цёнтё", зёгъгё, ацы
фарстайыл ёмё йё раны-
хасы йе 'ргом аздёхта ас-
тёуккаг ёмё профессион
ахуырады системё фё-
нывылдёр кёнынмё, рес-
публикёйы тынгдёр чи
хъёуы, ахём хъёугё спе-
циалисттё ёмё дёсны
кусджытё цёттё кёнын-
мё. 
Технологон хёдбардзи-

над къухы цёмёй бафта
ёмё наукё ёмё наукон-
техникон политикё ён-

тыстджынёй ёххёстгонд
цёмёй цёуой, уый фё-
дыл ныхас кодта Дзёу-
джыхъёуы технологон
центр "Баспик"-ы генера-
лон директор, техникон
наукёты доктор, профес-
сор, РЦИ-Аланийы наукё
ёмё техникёйы сгуыхт
архайёг Хъулаты
Сослан. 

Парламентон байхъуыс-
тыты раныхасгёнджытё
ма уыдысты: Абайты Ва-
сойы номыл Цёгат Ирыс-
тоны социалон ёмё гума-
нитарон иртасёнты инсти-
туты директор, историон
наукёты доктор, профес-
сор Хъаныхъуаты Зёли-
нё, Хетёгкаты Къостайы
номыл Цёгат Ирыстоны
паддзахадон университеты
ректор, РЦИ-Аланийы Рек-
торты советы сёрдар,
экономикон наукёты док-
тор, профессор Огъуаты

Алан, Хёххон паддза-
хадон аграрон университе-
ты ректоры хёстё рёс-
тёгмё ёххёстгёнёг,
хъёууонхёдзарадон нау-
кёты доктор, профессор
Гогаты Олег, Цёгат Кав-
казы хёххон-металлургон
институты ректор, юриди-
кон наукёты кандидат
Игорь Алексеев, ацы

уёлдёр ахуыргёнёндоны
Математикё ёмё аразгё
интеллект рёзыны центры
директор Дзгойты Алан
ёмё Цёгат Ирыстоны
паддзахадон медицинон
академийы проректор, ме-
дицинон наукёты доктор
Дзгойты Мёдинё. 
Парламентон байхъуыс-

тыты кёрон йё архайджы-
тё рахастой аккаг ёмё
ёмбёлгё уынаффётё
ёмё амынддзинёдтё.

ДЕДЕГКАТЫ Зёлинё

Наукё — социалон-экономикон 
рёзты сёйраг рахёцён

Фёлё йё канд медик-
тё кёнынц бёрёг кёнё
фарстамё адёмы ёргом
ёрмёст уыцы бон здахгё
у, зёгъгё, куы зёгъём,
уёд уый раст нё уыдзён,
уымён, ёмё ацы бонён
йё ахадындзинад у ёгё-
рон: туг чи радты, уыцы
адёймаг рынчынён скё-
ны диссаджы лёвар — йё
тугимё иумё йын йе
уёнгты бауадзы цёрыны
ныфс. Ёмё уыцы лёва-
рён аргъ нёй.
Уымё гёсгё, Уёрё-

сейы Сырх Дзуары цёгат-
ирыстойнаг регионалон

хайад Тугдёттыны рес-
публикон станцё ёмё
змёлд "Медиктё-волон-
тертё"-имё иумё уыцы
боны нысанён алы аз дёр
саразынц донорон акци.
Туг радтын у алкёй бон
дёр, ёрмёст адёймаг
хъуамё уа ёнёниз. Хёц-
гё низтёй ёрёджы рын-
чын чи уыд, кёнё ёрё-
джы операци чи скодта,
кёнё онкологи ёмё ён-
дёр уёззау низтё кёмё
ис, уыдонён, кёй зёгъын
ёй хъёуы, туг дёттён
нёй.
Ацы аз Тугдёттыны ду-

неон бон туг радтой 50
адёймагёй фылдёр. Уы-
донёй уыд ёмё туг фыц-
цаг хатт лёвёрдта Хёх-
хон-металлургон институ-
ты студент, Уёрёсейы
Сырх Дзуары цёгатирыс-
тойнаг регионалон хайады

бархион Созёты Раман.
"Туг радтон фыццаг хатт,
фёлё йё амёй фёстё-
мё дётдзынён рёстё-
гёй-рёстёгмё. Фёнды
мё донор суёвын", — зё-
гъы лёппу.
Фыццаг хатт радта туг

Цёгат Ирыстоны паддза-
хадон медицинон акаде-
мийы студенткё Санахъо-
ты Дианё дёр. Чызг дёр
у "Медиктё-волонтертё"-
йы регионалон змёлды
координатор ёмё архайы
туг дёттыны хъуыддаг ёх-
сёнады парахат кёныныл.
"Донор суёвын мё рагёй

фёндыд, фёлё мын нё
уыд уыцы гёнён, мё ту-
джы ёлхъывдад-иу ёгёр
ныллёг кёй уыд, уымё
гёсгё. Абон та мём дох-
тыр ёркаст, ёмё ме 'нё-
низдзинадмё ницы фип-
паинаг ссардта. Ныр мё
амондён кёрон нёй!
Уёззау рынчыны туг куы
бахъёуы, ахём цаутё,
хъыгагён, сты арёх, ёмё
мё фёнды, цёмёй туг-
дёттёг адёймёгтё кё-
ной фылдёр. Уый у хуы-
мётёг медицинон фё-
рёз, уыимё, бынтон
ёдас", — ёмбарын кёны
Дианё.

— Абон медицинё стыр
санчъехтёй цёуы размё,
фёлё дзы тугён баивён
ницёмёй ис, уымё гёс-
гё туг дёттыны хъуыддаг
хъёуы парахат кёнын,
ёмбарынгёнён куыст

адёмимё фылдёр кё-
нын, — дзуры Тугдёттыны
республикон станцёйы
сёйраг дохтыр Цхуырба-
ты Дианё. — Ёнё доно-
рёй махён кусён нёй,
уымё гёсгё стыр ёргом
здахём, сё нымёц фыл-
дёр цёмёй уа, уымё
ёмё аразём акцитё,
алыхуызон бёрёгбёттё,
кёнём сын зёрдёлхё-
нёнтё.
Тугдёттёг адёймёгтё

фылдёр кёнынмё йе
'ргом здахы Уёрёсейы
Сырх Дзуары Цёгат Ирыс-
тоны регионалон хайад
дёр.

— Туг ёмё стджыты
магъз дёттыны хъуыддаг
парахат кёнын у нё куыс-
ты сёйрагдёр фёзилён-

тёй иу. Уыцы нысанимё
республикёйы уёлдёр
ахуыргёнёндётты, ку-
сёнуётты иудадзыгдёр
аразём рухстауён ма-
дзёлттё, фёсивёдён
ёмбарын кёнём туг дёт-
тыны ахсджиагдзинад, —
зёгъы Уёрёсейы Сырх
Дзуары цёгатирыстойнаг
регионалон хайады сёр-
дар Хъуысаты Иринё.
Ацы аз тугдёттыны ак-

цийы чи бацархайдта, уы-
дон лёварён райстой
алыхуызон зёрдёлхё-
нёнтё ёмё, кёй зёгъын
ёй хъёуы, хъуыддаг са-
разджыты арфёйы ны-
хёстё.

ДЖИГОЛАТЫ Зёлинё,
Уёрёсейы Сырх 
Дзуары Цёгат 

Ирыстоны хайады
пресс-службё

Медицинё

Ёрвылаз дёр июны дыккаг къуырийы кёрон
ёппёт ёхсёнад дёр сбёрёг кёны  Доноры
дунеон бон.

Тугдёттёджы 
ном —— кадджын!

Х
урхётёны мёйы
15 боны газет
"Рёстдзинад"-ы
куы бакастён

"Иры Стыр Ныхас"-ы
ёгъдёутты комитеты сёр-
дар Моргуаты Эдиславы
ёрмёг "Кёдмё ёмё цё-
мё ‘нхъёлмё кёсём?",

зёгъгё, уёд та мён дёр
бафёндыд мё хъуыдытё
зёгъын. Чидёртё афтё
хъуыды кёнынц, зёгъгё,
дам, сылгоймаджы та цы
хъуыддаг ис ёгъдёутты
тыххёй дзурынмё, фёлё
ёз никуы кастён ёмё нё
кёсын куыдфёндыйы
цёстёй ёхсёнадон цард-
мё. Нё мадёлон ёвзаг
ёмё нё рёсугъд ёгъ-
дёутты хъысмёт мё мё-
ты дёр ёмё сагъёсы
дёр ёфтауы. Ёмё та ныр
дёр мё хъуыдытё ёрго-
мёй зёгъын. Кёд раст нё
дён, уёд развёлгъау
курын хатыр.
Нё абоны риссаг фарс-

таты тыххёй Эдислав цы-
дёриддёр зёгъы, уыдон
иууылдёр тынг раст сты.
Дзуры нё царды ёцёг-
дзинад. Нё рёсугъд ёгъ-
дёуттё ныззыгъуыммётё
сты. Мёнмё афтё кёсы,
ёмё ёппёты стырдёр
аххосаг ис уый мидёг,
ёмё бахаудыстём
ёдзёстуарзондзинад ,
хёлёгдзинады уацары.
Уый, дам, мёнёй цёмёй
лёгдёр у? Уымён цёмён
ис, мёнён — цёуылнё?
Ёз цы хъёубёсты, сых-

бёсты схъомыл дён, уым-
иу кёрёдзи ёнтыстдзи-
нёдтыл райгё кодтой
хистёрёй, кёстёрёй.
Стыр аргъгёнёг уыдысты
хъёубёсты, сыхбёсты
дзырддзёугё, куырыхон
хистёртён. Уыдоны ны-
хасмё, сё уынаффёмё

хъуыстой иууылдёр. Ахём
фёткёвёрд абон цёхгёр
фёивта. Ёз стыр аргъгё-
нёг дён "Иры Стыр Ны-
хас"-ы уёнгтёй алкёмён
дёр. О, раст у, фёстаг
рёстёг сё архайд фёлё-
мёгъдёр. Фёлё уымён
дёр ис йёхи аххосаг.
Адёмыл низёфтауёг рын
куы ахёлиу, уёд, ай-гъай,
тёссаг уыд ёмбырдтё,
фембёлдтытё аразын.
Иннёмёй та, сёрмагонд
ёфсёддон операци дёр
нё куырыхон хистёрты

куыстмё бахаста къуы-
лымпыдзинад. Абон афтё
чи зёгъы, ёмё цёмён
хъёуынц, цы кусынц "Иры
Стыр Ныхас"-ы уёнгтё,
уыдон тынг рёдийынц.
Афтид рёзгё фёлтёри-
мё цы ахадгё куыст кё-
нынц, уый дёр кёуылты у!
Кёд ёмё сё равзёр-
стам, уёд сём хъусгё та
цымё цёуылнё кёнём?
Цёмёй не ‘гъдёуттё сё
гаччы сбадой, иудзинад
нём уа, уый тыххёй цы
удуёлдай архайд кёнынц,
уый хъуамё алчидёр уына
ёмё ёмбара. Фёлё нё
иуёй-иуты нё фёнды
хорзёй хорз зёгъын.
Ёмё алчидёр ёгъдёуттё
кёны йёхирдыгонау. Кёд
иу адём, иу туг, иу стёг
стём, уёд не ‘гъдёуттё
дёр хъуамё иухуызон уой.
Ёппынфёстаг, мёнё
ирон ёмбисонд куыд зё-
гъы: "Кёй уёрдоны ба-
дыс, уый зарёг кён". Раст
зёгъы Эдислав, цалдёр
азы размё "Стыр Ныхас"
мыхуыры рауагъта цыбыр
бёрёгуат "Чындзхаст,
чызгёрвыст ёмё марды
ёгъдёуттё". Фёлё ахём

бёрёгуат дёр ис, уый,
ёвёццёгён, бирётё
зонгё дёр нё кёнынц.
"Иры Стыр Ныхас"-ы
уёнгтё йыл бакуыстой,
бафыдёбон ыл кодтой
ёмё нын ёй балёвар
кодтой. Мах сын хъуамё
нё сёртёй ныллёг ку-
вём, арфётё сын хъуамё
кёнём. Ёмё сын сё
куыстмё фаутё хёссыны
бёсты сё фарсмё
хъуамё ёрбалёууём
нёлгоймагёй, сылгойма-
гёй не ‘ппёт дёр.

Ёрёджы сёмбёлдтён
зианы афёдзы кёнды
Дзёуджыхъёуы. Ам фед-
тон ёцёг ирон ёгъдау.
Кёддёр-иу мё райгуы-
рён хъёубёсты цы рё-
сугъд ёгъдау кодтой, уый
ма ныр федтон. Ёмё бан-
къардтон стыр ёхсызгон-
дзинад. Фынгыл хистёрён
бадт Хозиты Барис.
Уымён ёз дён стыр аргъ-
гёнёг йё ирондзинад, йё
адёймагдзинад, йё про-
фессион арёхстдзинады
тыххёй. Ёмё йё ацы
фынгыл хистёры бынаты
бадгё куы федтон, уёд
мын ёмбёрстгонд уыд, ам
ёгъдёуттё сё уагыл кёй
уыдзысты, уый. Хъуыстон
ём тынг лёмбынёг. Куыд
фёзёгъынц: йё алы ны-
хас дёр — карст, барст.
Мёнё абон нё цины ёмё
нё зианы ёгъдёуттё ба-
хёр, бануазыны охыл куыд
кёнынц, уый дзы нё фед-
тон. Фёлё кёрёй-кёрон-
мё федтон ёцёг ирон
ёгъдау. Кёй зёгъын ёй
хъёуы, уыдис дзы ахёмтё
дёр (зёгъон ёй дёрзё-
гёй), куы-иу бафсёст,
уёд-иу фестад. Фёлё
ахём ёнёуаг адёймёг-
тён Барис сё "рохтыл"
хорз хёцыд. Цалынмё
ёцёг ирон ёгъдауы до-
мёнтё ёххёстгонд ёр-
цыдысты, уёдмё сё нё
бауагъта сыстын. Мё фар-
смё ма бадт ёцёг ирон
ацёргё сылгоймёгтё,
кёцытё дёр мён хуызён
зёрдиагёй хъуыстой Ба-
рисмё. Ёхсызгон сын уыд
уыдонён дёр ацы ирон
фынджы ёгъдау. Ёмё
бадты кёрон иумё бацыд-
ыстём Барисмё ёмё йын
фёарфётё кодтам…
Ёз разы дён Эдислави-

мё, ома, хъёуты, сых-
бёсты, горётты бирёуё-
ладзыгон хёдзёртты кёр-
тыты Ныхасты куыст баз-
мёлын кёнын хъёуы. Алы
хъёуы дёр, алы сыхы дёр
ис ахём куырыхон лёгтё,
кёцытё, мёнё Барисы
хуызён, хорз зонынц ирон
фынджы ёгъдёуттё.
Ёмё уыдон бёстон дзу-
риккой адёмимё. Ёз аф-
тё хъуыды кёнын, ёмё
ахём мадзёлттё стыр
ахъаз фёуиккой нё иудзи-
надён.

ФЁРНИАТЫ Рая,
газет "Рёстдзинад"-ы

иузёрдион хёлар

Фыссынц "Рёстдзинад"-мё

Цымё нём кёд уыдзён 
иудзинад?

Пресс-службёйы ми-
нёвары ныхасмё гёсгё,
фёндагон фётк халджы-
тёй 79 адёймаджы сё
хёдтулгёты рулыл бабад-
тысты нозтджынёй (кё-
нё та сёхи фётылиф
кодтой се 'нёниздзинады
уавёр сбёрёг кёны-
нёй). Уыдон уал ныридё-
гён административон
ёфхёрд баййёфтой. Уы-
мёй уёлдай, сё хъуыд-
дёгтё лёвёрд ёрцёу-
дзысты тёрхондонмё.
Закъоны бындурыл ёгъ-
даухалджытён сё шофы-
ры бартё байсдзысты 2
азы ёмгъуыдмё, стёй
сын бафидын кёндзысты
административон ивартё
30 мин сомы бёрцёй.
Ёгъдаухалджыты 'хсён

разынд, хёдтулгёйы ру-
лыл дыккаг хатт нозтджы-
нёй чи бабадт, ахём 16
адёймаджы дёр. Уыдоны
ныхмё та сарёзтой уго-
ловон хъуыддёгтё УФ-йы
Уголовон кодексы 264.1-ём
статьяйы бындурыл. Уыцы
адёмён рахёссён ис 3
азы онг ахёстоны фёба-
дыны тёрхон. 
Фёндагон фётк хал-

джыты 'хсён разынд, шо-
фыры бартё кёмё нё
уыд, ахём 21 адёймаджы
дёр. Уыдон дёр УФ-йы
Административон ёгъ-
даухёлдтыты тыххёй ко-
дексы 12.7-ём статьяйы
бындурыл бафиддзысты
административон ивартё.
Паддзахадон автоин-

спекцийы бёрёггёнён-
тём гёсгё, ивгъуыд
къуырийы дёргъы Цёгат
Ирыстоны регистраци-
гонд ёрцыд 18 фёнда-
гон-транспортон фыдбы-
лызы. Уыдоны рёстёг
хъыгдард баййёфтой 30
адёймаджы, хъыгагён,
фёмард сты 3 адёй-
маджы.

Нё уацхёссёг

Фёндагон 
фётк

Ивгъуыд 
къуырийы 
дёргъы...

Ивгъуыд къуырийы
дёргъы Паддзахадон
автоинспекцийы радгёс
къордтё республикёйы
фёндёгтыл раиртёстой
3400 ёгъдаухёлдёй
фылдёр. Ахём нымёц-
тё фехъусын кодта
РЦИ-Аланийы Мид-
хъуыддёгты министра-
ды пресс-службё.

ННёё   ууииддёёгг ттёё ..
ННёё   ИИрр ..

ННёё   ббёёссттёё

Фарс цёттё кёны 
БУТАТЫ Эльзё

Куыд рабёрёг, афтё-
мёй дыууёуатон фатер
балхёнынён Хуссайраг
ёмё Цёгат Кавказы фе-
дералон зылдты цёрджы-
ты ‘хца ёмбырд кёнын
бахъёудзён дёргъвётин
рёстёг. Зёгъём, Цёгат
Ирыстоны уый у 8,7 азы,
фатеры аргъ 3,7 милуан
сомы, афтёмёй. Ахём
сты "Росстат" ёмё
"Центробанк"-ы хатдзёг-
тё. Афтёмёй дыууё зыл-
ды дёр Уёрёсейы иннё
субъектты фёстё базза-
дысты ацы бёрёггёнён-
тёй. 
Ёхца хуымётёджы

ёрёмбырд кёнён нёй,
цард бирё хёрдзтё до-
мы. Цёмёй ёхцахъуаг ма
ёййафай, уый тыххёй,
уёрёсейёгты хъуыдымё
гёсгё, хъуамё рёстём-
бис мызд уа 67 мин сомёй
чысыл фылдёр. Хёрз-
ёрёджы дёр ма, 2020
азы, йё бёрц уыд 60923
сомы. Ёрмёджы куыд
фыст ис, афтёмёй уёрё-
сейаг бинонты 44 процен-
тён сё бон сё хёдзары
хуымётёг хъёдын дзаума
дёр баивын нёу, ёмбёл-
гё дзабыртё бинонты алы
уёнгён балхёнын та нёу
цёрджыты 23,7 процен-
тён.
Уёрёсейёгтён сё

47,2 проценты цёттё не
сты ёнёнхъёлёджы
хёрдзтём. Базарады экс-
перттё куыд банымадтой,
афтёмёй уыдон сты ёр-
фарсты архайджыты хи
хатдзёгтё, уымё гёсгё
сё макроэкономикон бын-
дурыл банымайён нёй.
Фёлё, специалистты иу
хай куыд хъуыды кёны,
уымё гёсгё ацы ёрфарст
ёвдисы бёстёйы ёцёг
уавёр. Адёймаг райгуы-
ры, сахуыр кёны, йё зёр-
ды вёййы царды истытё
саразын. Фёлё, дё мыз-
дёй разы куы нё уай, дё
авналёнтё цыбыр куы
уой, уёд хъуамё дё раз-
мё цавёр нысантё ёвё-
рай?
О, ёмбисондён хёсси-

наг ёнтыстытё дё куысты
ёвдыстай, ёппёлыдысты
дё, фёлё дё рёбыны иу-
цасдёр куы нё ёрём-
бырд кёнай, уёд цёмё
хъуамё бавналай? Се
‘фтиёгтё егъау кёмён
сты, уыцы олигархтё цы
хъалонтё фидынц, уыдон
афтё ныллёг цёмён сты,
цёуылнё сё ис фёфыл-
дёр кёнён?! Ныхас 10
процентыл нё цёуы, фё-

лё зынгё фылдёр бёр-
цыл. Афтё зёгъынц, уёд,
дам, фёсарёнтём алидз-
дзысты. Ёмё сё бинонтё
ёнёуый дёр уым куы сты,
уадз ёмё алидзой. Нё-
дёр сёрмагонд ёфсёд-
дон операцийы архайынц,
нёдёр Фыдыбёстёйён
исты ахъаз сты, уёд сыл
афтё тынг цёмён мёт
кёнём?
Бинонтё стыр ёфтиёг-

ты хицау цёмёй разыной,

уый тыххёй сё хъуамё
алчидёр иса стыр мызд.
Дё бон аст азы дёргъы
нё, фёлё цёмёй дыууё
азмё фатеры аргъ сём-
бырд кёнын бауа, афтё.
Ёмё, рёбыны цы сё-
вёрдтай, уырдыгёй сис
ёмё дзы иннё мыздёй
тагъд-тагъд фёстёмё
уый бёрц сёвёр — афтё
нё. Иу чысыл рогдёр уа-
вёрты…Нё ныййарджытё
тыхамёлттёй хёдзёрттё
фёарёзтой, ёмё та мах
дёр ахём хуызы ёмбё-
лём нё абоныл, нё фи-
дёныл.
Царды хёрзхъёддзинад

фёхуыздёр кёныны тых-
хёй Цёгат Ирыстоны фё-
зындзён совет, разамынд
ын дётдзён республи-
кёйы Сёргълёууёг.
Ахём советтё фёзын-

дзысты иннё регионты
дёр. Фёлё цымё цавёр
уыдзён сё куыст, цёуыл
уыдзён сё бон сахадын,
куыдёй лыг кёндзысты
фарстатё? Хъуамё, дам,
ын уа уынаффётё хёссы-
ны бар, социалон къабазы
лёггёдтё, паддзахадон
политикё, дам, нывыл
кёндзысты советы уёнг-
тё. Фёлё цымё уымёй
нё фёрёзтыл исты
бафтдзён, ёви куыд?! 

Куыдёй хъуамё иса
"Газпром"-ы хицау бонмё
5 милуан сомы, уый куыд
у? Афтёмёй фёйнёрдём
тъёппытё нё фёхаудзён
йё хицау?!  Фырмулк дёр
нё цёмён хъёуы, фёлё
иутё дёс-фынддёс мин
сомы исынц мёймё, ин-
нётё та бонмё — 5 мил-
уан сомы. Уагёры цытё
кусы "Газпром"-ы хицау,
цёмёй йын уыйас ёхца
фидой?! Кёд ёмё газёй
ёфсёст стём, уёд ныр
артаг ёвгёнён станцёты
газы аргъ 25-26 соммё
цёмён схызт? Куыдёй
хъуамё сфёстауёрц кёна
мащинёйы хицау йе ‘хца,
кёд ёмё газ фыдзы-
наргъ, уёд?! Нефт ёмё
газы хицау уёвгёйё,
уёрёсейаг адёймаг фыр-
мёгуыр куыдёй хъуамё

уа, ёви ёхца ёрмёстдёр
комкоммё Миллермё
хауынц?!
Уыдон хуымётёг

фарстытё не сты. Хъуамё
сын дзуаппытё райсём,
фёлё кёмёй ёмё куы-
дёй?! Фарнёй ёххёст
уёвын нын сё зёрдётё
кёмён зёгъынц, уыдонёй
бадомём дзуаппытё?!
Ёви?!

Дёргъвётин ныхасы
фёстё зындгонд специа-
лист куыд загъта, афтё-
мёй хидтё аразыны дёр
цыдёр сусёгдзинёдтё
ис. Зёгъём, доны былтё
кёрёдзимё фёхёстёг-
дёр кён, уый фёстё та
бавнал йё сёрыл къёйтё
ёвёрынмё. Уыдёттё ин-
тервьюйы нё бахаудтой,
фёлё сё аразёг зыдта
цардёй.
Уёдё, дам, ёхца куы-

дёй скёнынц, фарста мё
инженер. Уыцы "техноло-
гитё" рагёй зындгонд сты
аразджытён, цёрын сё
хъёуы ёви куыд… Ныр-
тёккё Михайловскийы по-
селок ёмё Ногиры ‘хсён
хид кёй ныххауд, Терчы-
дон ын йё бынтё кёй ба-
хордта, уый дёр
фарстытё ёвёры. Хид ра-
гон у, фёлё уымёй йё

ахадындзинад къаддёр
нёу, ёппынёдзух ыл ма-
шинётё змёлынц. 
Хуыцау хорз, ёмё хиды

уавёр уайтагъд бафип-

пайдтой паддзахадон
инспекцийы кусджытё.
Уыдон изёрыгон фёнда-
гыл рацёуынмё хъавы-
дысты, фёлё сё зёрдё-
тё фехсайдтой хидмё.

Дыууёрдыгёй машинёты
цыд баурёдтой, ёрё-
вёрдтой посттё, уёдмё
хиды 60 метры бёрц дон-
мё ныххауд.

Нё хидты уавёр
хъуамё равзарём, сбёл-
вырд кёнём — ахём хёс
фёндёгты ведомствёйы
размё сёвёрдта нё рес-
публикёйы Сёргълёууёг.
Ёрдз тыхджын у, йё авна-
лёнтё парахат сты, тых-
джын къёвда, их, дон-
ивылд кёд кём ахёрдзён
арёзтад, фёндаг, хид,
уый бёрёг нёу. Ногир
ёмё Михайловскийы
хсён хидён йё проектон-
хёрдзты гёххёттытё
цёттё кёнынмё бав-
нёлдтой. Фёлё иннё хид
кёд ёмё кём ныккёл-
дзён, уый ничи зоны…
Адёймаг хёдзарёй

фёндагмё рахизы, йё
хъуыддёгтё саразын
сфёнд кёны, фёлё
нысаныл сёмбёлдзён,
цыдёр фыдбылыз ём
кёмдёр ёнхъёлмё кё-
сы, уый та нё фёзо-
ны…Ногир ёмё Михай-
ловскийы ‘хсён хидыл,
Хуыцау хорз, ёмё
бёлццёттёй ничи рацыд
уыцы изёр…

Цард цы у — скёс ёмё ныккёс…Афтё баззад
фыдёлтёй, уыдон ёмбисонды зонды хицёуттё
уыдысты. Сё бон хатдзёгтё кёнын уыд, фёста-
гёттён сё уадзын, фёдзёхсын. Иу адёймаджы
бон дёр у кады хъуыддёгты бацархайын, уыимё,
ёваст, ёнёрхъуыдыйё. Ахём рауад Фёндёгтыл
ёдасёй цёуыны Дыгуры районы патрулон служ-
бёйы кусёг Майрёмты Вадимы къахдзёф дёр.

Дигора ёмё Ёрыдоны ‘хсён фёндагыл тыхджын
къёвдайы рёстёг  цы фыдбылыз ёрцыд, уым фёс-
арёйнаг машинё бакъуырдта фыдыбёстаг транспорт
ёд  бёлццёттё. Цёфёй уёрёсейаг машинё афёл-
дёхт, кюветмё ныххауд. Дон фёндаджы сёрты калд,

кювет дёр донёй дзаг уыд, ёмё машинё доны бын
фёцис. Саха, тыхджын къёвда не ‘нцад. Уыцы рёстёг
йё хёдзармё здёхт хистёр лейтенант Майрёмты Ва-
дим. Ницёуыл ахъуыды кодта, баппёрста йёхи донмё,
ёмё уал рудзыгёй сласта сывёллоны. Саби  нал улё-
фыд, фёлё, цавёрдёр ёмбёлгё мадзёлттё скён-
гёйё йё Майрёмы-фырт цардмё раздёхта…
Фёндагыл цы машинё цыд, уый фёурёдта, сывёл-

лоны сём радта, рынчындонмё йё ёваст ласын сын
бафёдзёхста ёмё та доны йёхи баппёрста. Йё къух-
ты бафтыд сывёллоны мады дёр машинёйё сласын,
фёлё уый дёр уёдмё нал улёфыд. Фыццаг меди-
цинон ёххуыс ын бакёнгёйё, сылгоймаджы цардмё
раздёхта хистёр лейтенант. Бёргё ма машинёйы хи-
цауы дёр куы аирвёзын кодтаид, фёлё уый уёдмё
фёмард…
Уыдёттё Майрёмты Вадим хъёбатырдзинадыл нё

нымайы, мёлётёй царды ‘хсён бацёугёйё, йёхиуыл
нё ахъуыды кёнгёйё, уды фидардзинад равдисгёйё,
уёдё уый цы у?! Цёргёбонты йём сылгоймаг, йё сы-
вёллон, сё хиуёттё ёнкъардзысты ёрмёстдёр хорз
зёрдё, сё цинён, сё арфётён кёрон нё уыдзён…

…Цал ёмё цал хатты фенём ахём ныв, мёнё пад-
дзахадон инспектор баурёдта машинёйы хицауы, се
‘хсён ныхас рауад. Шофыр дарддёр цёуы фёндагыл,

инспектор баззад фёндагыл йё хёстё ёххёст кён-
гёйё…Ёвёццёгён дзы ёхца домта, ёндёр цы,
ахъуыды кёндзён нё алчидёр. Фёлё алцы ёхцайё
барён нёй. 
Вахтанговы хёдзар байгом кёныны кадджын

мадзёлтты Дзёуджыхъёуы сёмбёлд Башкортостаны
культурёйы министр Аминё Шафикова. Афтё рауад,
ёмё йё чыссё ёд ёхца, ёд банкон карточкётё
ахаудта Дзёуджыхъёуы центрон уынгтёй иуы. Уынгты
уавёрмё цёст даргёйё, патрулон службёйы инспек-
тор Токаты Азёмёт ссардта чыссё. Уый фадёттё са-
рёзта бастдзинадён, ёмё фёстёдёр чыссё сём-
бёлд йё хицауыл…
Республикёйы мидхъуыддёгты министр Андрей Сер-

геевы номыл Аминё Шафикова ёрёрвыста арфёйы
фыстёг, бузныг зёгъы Токайы-фыртён йё рёстуды
тыххёй. Ахём цаутё зёрдёйы баззайынц цёргёбонты
дёр, министр уа ёви хуымётёг адёймаг, уыдонён
Ирыстон сё хъуыдыты уыдзён ацы адёймёгты, сё
ахасты, сё ракёндты фёрцы. Пъёлицёйы кусджытё
бёргё ёмхуызон раст, ёмбаргё, зёрдёхёлар куы уа-
иккой, фёлё, мах куыд алыхуызон стём, уыдон дёр
афтё. Сё фылдёрмё фаутё ёрхёссён куыд нё ис,
фёлё ацы дыууё лёппуйы сёхи равдыстой ёцёг
адёймёгтёй. 

Ёвёццёгён, Майрёмы-фырт ёмё Токайы-фырты
ракёндтё кёмёдёр хуымётёг фёкёсдзысты, фёлё
дзы раст хъомылад, рёстуд зёрдё, лёгдзинад, цёсго-
мы сыгъдёгдзинад кёй ис, уый дызёрдыггаг нёу.
Ахёмтё аразынц рёстёг, уыдонёй фидауы дуг…  

Ногёй та информацион технологиты хъёуы тых-
хёй ныхас райхъуыст. Проекты автор, "Нымёцон
Аланыстон"-ы директор Нартыхъты Алыксандр
куыд фехъусын кодта, афтёмёй Цёгат Ирыстоны
информацион хъёу саразыны аргъ рауайдзён 11
миллиард сомы. Уырдём нё хъёуы хёссын комму-
никациты арёзтад.

Куыд фёбёлвырд кодта, афтёмёй информацион
хъёуы арёзтады проект у инвестицион, паддзахад дзы
нё архайы. Сё зёрды йё ис инвестицион проектты со-
ветмё бадёттын. Мёнмё та ис иунёг фарст:  комком-
мё Дзёуджыхъёуы информацион хъёу аразын цёмён
бахъуыд, цёуылнё йё ис ёцёг хъёумё рахёссён, но-
джы йын 50 гектары бёрц зёхх куы бахъёуа, уёд?
Нартыхъы-фырты ныхасмё гёсгё дзы хъуамё фёзына
цёрыны, ахуыры, рёстёг ёрвитыны фадёттё. Зё-
гъём, кёцыдёр хъёу равзёрстой, уырдём ёр-
цыдысты информацион технологиты специалисттё, ён-
дёр хъёугё кусджытё.
Цёмёй ёвзёр у уый? Хъёуы фёзындзысты

бирёуёладзыгон хёдзёрттё, цард дзы фётыхджын-
дёр уыдзён. Сывёллёттён дзы сараздзысты уавёр-
тё: рёвдауёндон, скъола, ёндёр фёзилёнтё, спор-
тёй архайыны авналёнтё, медицинон пункт, фысым-
уёттё, амалхъомадон центртё. Мах ёмхуызонёй
хъёутёй рацёугё стём, хъуамё архайём хъёуты
рёзтыл, ёмхуызонёй Дзёуджыхъёуы хай суёвыны
фарста рагёй дёр тыхсын кёны хъуыдыджын адёмы.
Нымёцон технологитё хъёуты цардимё цёуылнё ис
сбёттён, цы сё нё уадзы хъёумё? Чи у сё ныхмё?
Фарста ёвзардзысты июны, проект хъуамё суа раз-

загдёртёй иу. Ёцёг хъёуёй йё ма фёхицён кёнём,
уый раст нё уыдзён. 

Йё амалхъомадон архайд цёмёй ёнёкъуылымпыйё
цёуа, уый тыххёй хъуыддаджы адёймагёй рёспубли-
кёйы Хъалонисён управленийы сёрмагонд хайады хи-
цауы хёдивёг иста гёртёмттё. Афтёмёй, дам, 30 мин
сомы райста амалхъомы бухгалтерёй, ныр, дам, хъа-
лонисёг сылгоймаджы баурёдтой. Ахём хъусынгёнинаг
нём фёхёццё барадхъахъхъёнджытёй.

Худгё йыл кёнём ёви
мёсты, уый нал фемба-
рём. Ау, 30 мин сомы цас
гёртам у, кёд ёмё уы-
мёй фылдёр нымёцтё
дёр райхъуысынц. Мёнё
сывёллёттён хъазён
фёзтё чи арёзта, ёмё
иунёг зёгёл дёр чи нё
ныкъкъуырдта, афтёмёй
20 милуан сомёй фылдёр
чи ныкъкъуыввитт кодта,
уымёй та цы зёгъдзыс-
тут? Тынг хорз ёй хъуыды
кёнём, редакцимё нём
хабар ёрбарвыстой. Уай-
тагъд ёнёхъён Ирысто-
ныл айхъуыст, мёнё, дам,
сывёллётты асайдта, нё
сарёзта, нё бацёттё код-
та… Мах, дам, ын афтётё
акёндзыстём, дзуаппытё
дзы бадомдзыстём.
Ёмё цы?! Мур дёр ни-

цы. Иуцасдёр ныхас тынг
цыд, гуырысхойаджы куы иуёрдёр хуыдтой, куы — иннё-
рдём. Уый фёстё сабырёй-сабырдёр хъуыст ныхас,
змёлд. Стёй уёд бынтондёр ёрсабыр, ома, ёхца, куыд
ёмбёлы, афтё адихтё кодтой, ёмё уыйадыл хъуыддаг
фёцис…Хорз, аразёг нё сарёзта, фёлё хъазён фёзтё
исгё чи ракодта, уый дёр ницы  бафиппайдта? Йё цёст
иунёг скондыл дёр куы нё сёмбёлд, уёд нё бадис код-
та, уый та куыд у, дёр нё загъта? Ёви сын рагацау бёрёг
вёййы, ам сараздзынён, ам та уыдзён афтид, ёмё-иу
мацы сдзурут…
Уый фёстё куы иу ранёй рагёпп ласы уыцы бёрнон

гёртамхор, куы — иннё ранёй, уёвгё 20 милуан сомёй
фылдёр куы аныхъуырай, уёд цас диссаг у йе змёлд. Сё-
рёнёй сёрён зёгъын хъёуы…Ам та — дёлёмё дёр 30
мин сомы, уёлёмё дёр — 30 мин сомы…Мах, дам, ёй
ёрцахстам…

Лёгдзинад Технологитё

Гёртёмттё

Ахём арфётё

Нё хидтё 

Сымахёй 
фидауы дуг Фёрнёйдзаг, дам, ут!

Байхъус, уёд алырдыгёй фёрныгады тыххёй
ныхас цёуы, уё куыст, дам, уын фарн хёссёд, уё
цард фёрнёйдзаг уёд. Бёргё афтё-иу куы рауа-
ид, куыстён ма йё мызд нывылдёр  куы уаид, уёд
цы хъёуы?! Ёнёхцайё фарн куыдёй хъуамё ёр-
бынёттон уа адёймаджы царды? О, ёцёгдёр, ёр-
мёст ёхцайё нёу цард, фёлё ёнё уымёй ноджы
фылдёр сты зындзинёдтё. Фарн, фарн дзургёйё,
дё фёрёзтыл нё бафтдзён…

Уёдё ёхца 
куыдёй скёнынц…

Йё ахуыргонддзинады, дёсныдзинады тыххёй
Советон энциклопедийы фыст чи ‘рцыд, бёрзонд
цёттёдзинадимё ахём инженер-аразёгимё
хъуамё ныффыстаин интервью. Уёд ма Радиойы
хёдзары куыстон. 

Ёцёг хъёуёй
йё ма фёхицён

кёнём

Мах, дам, 
ёй ёрцахстам

Кадёг "Дауджыты лё-
вёрттё Сосланён"-ы Са-
фа Уацилламё дзуры:
"Абон ёз дёуёй, ёрвнё-
рынгёнёг, зёххон адё-
мён иу хёрзиуёг курын:
фехъуыстон ёз, дё дзып-
пы кёй ис хоры нёмгуытё;
ма сё бахёлёг кён зёх-
хыл цёрёг адёмён —
стыр бузныг дё уыдзыс-
ты". "Хорз — загъта Уацил-
ла, — ёз раддзынён ацы
хоры нёмгуытё Нартён.
Уалдзёджы, куыддёр зёхх
стёфса, афтё-иу сё хус-
сарварсы байтауёнт, ёмё
сё, афёдзёй-афёдзмё
хёрынён цы хъёуы, уый
сын дзы ёрзайдзёнис
хор". 
Уациллайён ис фаззон

чызджытё — Фёрдё ёмё
Фёрдыг, хёларёй цёры
Нартимё. Уастырджи, Ёф-
сати ёмё Уациллайён ис
фёйнё авд фырты. Уацил-
лайы фырттё сты Гёбут-
дзали, Темсыхъо ёмё ён-
дёртё.
Уациллайён бирё

кувёндёттё ис Цёгат
ёмё Хуссар Ирыстоны
дёр. Ёппёты зындгонд-
дёр дзы у Тбау-Уациллайы
кувёндон Дёргъёвсгомы.
Ацы кувёндон цард-цё-
рёнбонты Хуыцауы фён-
дёй лёвёрд у Гуццатём.
Уый тыххёй ис сёрмагонд
таурёгъ. "Гуццатё раздёр
цардысты Уёллагхъёуы, —
фыста газет "Рёстдзи-
над"-ы Кокайты Бестол, —
бёрзонд къёдзёхы ныхыл,
тынг зынвадат ран. Уыдис
сын сёхицён мёсыг, ёмё
сын ёй арв ёрцавта, сё
ёрвдзёф рёхыс ныр дёр
ма уым ис, ёмё, тарст
адёймаджы куы баласынц,
уёд ёй уыцы рёхысы бын

фёдзёхсынц. Фёстёдёр
Гуццатё уырдыгёй ёрив-
той бынмё, Цёгат Ламар-
донмё”.
Тбау-Уациллайы кувён-

доны дзуары лёджы хёс-
тё Гуццатём цёуынц
фёлтёрёй-фёлтёрмё.
Кувёндон ис бёрзонд ран.
Уациллайы хуыцаубоны
Гуццаты мыггагёй лёгтё,

семё ма вёййы сё хёрё-
фырттёй иу цалдёр, ссё-
уынц бёхтыл хохы рёбын-
мё, рёбыны сё бёхтё
ныууадзынц, уырдыгёй
уёлёмё бёхтыл цёуён
нёй. Нарёг къахвёндагыл
дзы къёдз-мёдз цёуын
хъёуы тынг сабыргай, куы
фёцудай, уёд комы нарё-
джы балёудзынё. Сё ку-
винёгтё се 'ккой скё-
нынц, сё нывонд уёрыкк
акусарт кёнынц ёмё, се-
мё цы бёгёны схёссынц,
уымёй скувынц, аходгё
дзы не скёнынц, афтё-
мёй. Уым афёдзы дёргъы
цы бёгёны ёвёрд уыд
ёрхуы къусы, уый цас бай-
сыст, уымё гёсгё сбёл-

вырд кёнынц, афёдз хор-
джын уыдзён ёви нё,
стёй йё ёндёр мигё-
нёнмё рауадзынц ёмё
дзы ног бёгёны ныккё-
нынц, йё сёр ын биноныг
сёхгёнынц иннё азмё.
Кёй равдёлон кёнынц,
уыцы бёгёны ёрхёссынц
найфатмё. Ёмё уымёй
фёдёттынц фёдзёхсёг-
гаг, стёй кувёггаг, йё сы-
вёллон хъыгдард кёмён
вёййы, уымён, ома, йё
сывёллон ёхсёв куы
стъёлфа, истёмёй куы
тёрса, уёд цёмёй сдзё-
бёх уа.
Кувгё та дзы афтё зёр-

диагёй кодтой, ёмё, XIX
ёнусы кёрон сауджын Га-
туты Каку (Алекси) ацы бё-
рёгбоны фенынмё куы
ёрбацыд, уёд ём амы
кувёндоны ёгъдёуттё
тынг диссаг фёкастысты.
Уёлдайдёр хистёры
куывд. Фёстёдёр ныф-
фыста йё тёлмёнтё. Уым
куывддонты бадты хистёр
Телийы скуывды тыххёй
афтё зёгъы: "Торжествен-
но берет он в левую руку
треугольный пирог и обго-
релое древко с  шашлыком
и чашу пива в правую и
произносит, обратившись к
вершине Тбау-Уацилла,
молитву". Уый йём афтё
уаз ёмё рагон куывд фё-
каст ёмё хъуыст "так
древне, что меня невольно
пробирает холодная дрожь
жути… Это красиво!"
Къуырийы бонтём гёс-

гё Уацилламё кувён бон у
къуырисёр.  Цёттё та
йём-иу кёнын райдыдтой
Уациллайы хуымилиагёх-
сён бонёй фёстёмё,
рауагътой-иу арахъхъ, бах-
сыстой бёгёны. Уацил-
лайы бон ирон сылгоймёг-
тё фётырнынц сё ёртё
ёртёдзыхонтё, хёбиз-
джынтё хёрис бёласы су-

гыл сфыцынмё, уымёй Уа-
циллайы зёрдё ноджы
тынгдёр балхёнынмё. Уа-
цилла хёрис бёласмё хё-
рам у. Тёрккъёвдайы
рёстёг хёйрёджыты йё
судзгё рёхыстёй дзёхст-
дзёхст кёнгё куы фёра-
сур-басур кёны, уёд ын
хёрис бёласы хуылфы ам-
бёхсынц. Уым дёр сё куы
ссары, уёд сё ёрцёвы.
Фёлё сё ёмбёхсынмё
кёй бауадзы, уый Уацил-
лайы зёрдёмё нё цёуы,
ёмё йыл хъёуа-нё хъёуа
арёх йё пырх акалы. Уы-
мё гёсгё ирон адём
хёдзармё ‘ввахс  хёрис
бёлас рёзын нё уагътой.

ЦГЪОЙТЫ Хазби

Ирон адёммё кёддё-
риддёр уый тынг фидар
ёвёрд уыд: хъуамё дыл
адёмы зёрдё макуы
фёхуда... Адём мё, уёдё,
куыдёй фендзысты, цы мё
зёгъдзысты? Царды хёс
ёххёст кёнын хъёуы дзыл-
лёйы ёфсёрмёй, дё алы-
варс адёмён царды ныфс
куыд уай, афтёмёй. Ёнё-
гуырысхойё, ацы хъуыдыты
ис ёгъдау ёмё фарны ра-
тёдзён.
Кёй зёгъын ёй хъёуы,

алкёй бон нёу сё ‘ххёст
кёнын, фёлё, абон ныхас
кёуыл цёуы, уый — Гусаты
Агуыбечыры фырт Олег ёх-
хёст кодта ацы дзырдты
ёцёгдзинад. Уымён ёмё
ёрдзёй рахаста куырыхон
зонд. Куыста бирё бёрнон
бынётты. Уыд Цёгат
Ирыстоны арёзтад ёмё
архитектурёйы министр,
гом акционерон ёхсёнад
"Промжилстрой"-йы генера-
лон директор.
Кёд адёймаг ёмё

сёргълёууёджы хёстё ис-
чи рёсугъдёй ёххёст код-
та, уёд уыдонён сё фыц-
цёгтёй уыд Гусаты Олег. О,
куыстуётты директортё
дёр бирё вёййы, фёлё
дзы адём хорзы ном рад-
тынц, йёхи дзыллёйы раз
хёсджыныл чи нымайы,
дзыллёйы мёт ёмё са-
гъёсёй чи цёры, удёй рё-

дау чи у, ёрмёст уыдонён.
Раст у рагон ирон ёмби-
сонд: "Адёмы цёст уынаг
у".
Канд Ирыстонён нё,

фёлё, Уёрёсейён цы би-
рё лёггёдты бацыд, уыдо-
ны тыххёй иу ёмё дыууё
хатты не ‘рцыд хорзёхджын.
Уыдонимё: ордентё —
"Фыдыбёстёйы раз ён-
тыстдзинёдты тыххёй"
ёмё "Арёзтады ёнтыст-
дзинёдты тыххёй", Уёрё-
сейы арёзтады къабазы III
къёпхёны ветеран, майдан
— "Ирыстоны намысён",
Уёрёсе ёмё РЦИ-Аланийы
кадджын аразёг, уыимё —
бирё кады гёххёттытёй. 
Уёвгё, фёзминаг кёй

уыд йё алы хъуыддаджы
дёр, уый тыххёй йё нё ба-
зыдтой дзыллё, фёлё йё
хорз хъуыддёгтёй. Удыкон-
дёй хёрзгёнёг кёй уыд,
уымё гёсгё йыл тынг ёу-
уёндыдысты адём, ёмё
йын ёнтысгё дёр уымён
бирё бакодта.
Бёрндзинад йёхимё

райсынмё чи нё тёрсы,
ахёмён нывгонд вёййы
ёхсёнады йё хъысмёт.
Бёрнон кусёг, разамонё-
джы курдиатёй хайджын.
Чи-иу йём бахатыд, уыдо-
нён-иу ёнёрхъуыды ныф-
сытё никуы бавёрдта, фё-
лё уал фарста лёмбынёг
равзёрста, уый фёстё, йё

хъару, йё бёрн кёуыл цыд,
уыцы хъуыддаг-иу арёзт
ёрцыд нысангонд ём-
гъуыдмё цыфёнды мадза-
лёй дёр. Ам та зёгъён ис,
зёгъгё, дёхицён, искё-
мён аргъ кёныс, уый тынг
ёнцонёй рабёрёг кёнён
ис: дё дзырдён хицау ра-
зын, ёмё адёмы хорзёх —
дё хай. Гусаты Олег йёхё-
дёг куыд куыстуарзаг уыд,

куыд ёнкъардта бёрндзи-
над йё алы архайды дёр,
афтё уёлдай аргъ кодта
рёстзёрдё фёллойгёнё-
гён, ёмё йё алыварс дёр
уыд ахём фёзминаг кус-
джытё. 
Ис ахём адёймёгтё,

йё цуры куы лёууай, йемё
куы ныхас кёнай, уёддёр
дё тавдзён йё уды хъар-
мёй. Олег уыцы фарнёй
хайджын уыд, ёмё адёмы
тавта йё уды хъармёй, уы-
имё ма йё бон уыд хъуыд-
дагёй баххуыс кёнын дёр.
Йё къух кёмён амоны,
ахёмтё гыццыл нёй ныры
дуджы, фёлё дзы стёмтё

сты удёй рёдау, адёмёй
фёхицён вёййынц, ёмё
кадджын сты ёрмёст сё
бинонты цёсты. Гусаты
Олег кёмён баххуыс кодта,
бузныг дзы чи у, уыцы
адёймёгтё тынг бирё сты. 
Лёджы цытджын хёс Гу-

саты Олег ёххёст кодта
фёрнёй, бирётён та уыд
ныфсы мёсыг ёмё ёууён-
чы гёнах. Цы ма уа уымёй
арфёйагдёр хъуыддаг!
Ёз та ма уыцы ны-

хёстём бафтаудзынён: ца-
лынмё царды Гусаты Оле-
джы хуызён хёрзгёнджы-
тё уа, уёдмё дзы уыдзён
фарн ёмё амонд. Фёзми-
наг ма уыд ёцёг лёджы
миниуджытёй: йе ‘гъдауёй,
йё ирондзинадёй.
О, адём сё хуыздёрты

фёрцы адём сты. Дуне
адёмыл ёнцайы — ацы ны-
хас нын баззади фыдёл-
тёй. Фёлё цард ёвзёртыл
куы ёнцадаид, уёд раджы
фесёфтаид. Уый та цёуыл
дзуры? Дуне ёмё цард ён-
цайынц раст фёллойгёнёг
адёймёгтыл. Уыдоны фёр-
цы бон цёуы ёмё хёссы
фарн. Ис ёй ёндёр хуызы
зёгъён дёр. Фадат, дам, у
аразёг, фёлё фадёттён
сёхи дёр аразын хъёуы.
Гъемё, ахём фарнхёссёг
диссаджы адёймаг уыд Гу-
саты Олег. Уымён ёй да-
рынц сё зёрдыл йе ‘мкус-
джытё, йе ‘рвадёлтё, чи
йё зыдта, уыдон. Хорзы
фёд нё сёфы, стёй хорзы
ном нё мёлы.
Абон, афёдзы боны та

ногёй фемёхсдзысты нё
зёрдёйы цёссыгтё… 

БЫЗЫККАТЫ Земфирё

Номарён

Ирон бёрёгбёттё

Хёлардзинады тёгтё

Дуне адёмыл ёнцайы

Ямало-Ненецкы автономон зылды
сёйраг горёт Ног Уренгойы ивгъуыд
къуыри цыдысты Уёрёсейы чемпио-
наты ерыстё уёззау атлетикёйё
нёлгоймёгтё ёмё сылгоймёгты
'хсён.

Нё газеткёсджытё зонынц, ирыс-
тойнаг спортсментё 14-15 июны цы
ерыстё цыдис, уым цыппар сыгъзё-
рин хёрзиуёджы кёй рамбылдтой,
уый. Уёрёсейы чемпионтё систы: Гу-
салты Зёринё (71 кг онг уёзы), Че-
лёхсаты Мёдинё (76 кг), Соттиты
Янё (81 кг), Хъесаты Георги (96 кг).
Фёстаг бон ма, штангисттё цы ёр-

тё уёзы ерыс кодтой, уыдоны нё
лёппутё архайдтой фондзёй: 102 кг
— Теблойты Сёрмёт, 109 кг —
Абайты Мурат ёмё Дзёгъойты
Сослан, +109 кг — Наниты Тимур
ёмё Наниты Арсен. Уыдонёй уёл-
дай, ацы уёзы Стъараполы крайы но-
мёй ерыс кодта Мерденты Арсен.
102 кг онг уёзы хорз рауад нё 19-аз-
дзыд лёппу Теблойты Сёрмёты ар-
хайд.
Уёрёсейы сгуыхт тренер Золойты

Хъазыбеджы хъомылгёнинаг дыууё
хуызы систа 359 кг (165+190) ёмё ба-
цахста 3-аг бынат. Ацы уёзы Сёрмё-
ты разёй фесты йё фёлтёрдджын
ныхмёлёуджытё Георгий Купцов —
383 кг (172+211) ёмё Артур Бабаян
— 382 кг (177+205). 

109 кг онг уёзы ёртыккаг бынат ба-
цахсынмё хёрз хёстёг уыдис Сове-
тон Цёдисы спорты сгуыхт мастер
Акъоты Артуры хъомылгёнинаг
Абайты Мурат. Уый ерысты фыццаг
хуызёй систа йё ныхмёлёуджытёй
зынгё уёззаудёр штангё — 175 кг
ёмё цыдис 1-аг бынаты. Хъыгагён ын
дыккаг хуызы йё риуёй хъёугё уёз
сысхойын нал бантыст, ёмё йё ра-
зёй фесты ёртё ныхмёлёууёджы.
1-аг бынатмё рацыд Виктор Кондра-
тьев (Курскы облёст). Уый дыууё
хуызы систа 379 кг (168+211), 2-аг бы-
нат бацахста Александр Кибанов
(Мёскуы) — 378 кг (170+208), 3-аг
ссис Егор Пушмин (Мёскуыйы
облёст) — 372 кг (162+210). Абайы-
фырт ёрлёууыд 4-ём бынаты, йё
фёстё та фёндзём бынат бацахста
Дзёгъойты Сослан 362 кг (169+193). 

Ёппёты уёззаудёр уёзы (+109 кг)
хорзыл банымайын хъёуы Наниты Ти-
муры архайд (йё тренертё Наниты
Руслан ёмё Юрий Сорокин). Тимур
ацы уёзы ерыс кодта фыццаг хатт. Йё
сёйрагдёр ныхмёлёууёг уыдис
спорты сгуыхт мастер, дунейы чем-
пион Алексей Ловчев (Мёскуы+Вла-
димиры облёст). 
Сё ныхмёлёуды Алексей Ловче-

вён бантыст дыууё хуызы Тимурёй 2
кг фылдёр сисын, ёмё бацахста 1-аг
бынат. Алексей Ловчевы бёрёг-
гёнёнтё уыдысты 410 кг (190+220).
Наниты Тимурён бантыст дыууё хуы-
зы — 408 кг (185+223) сисын, ёмё ба-
цахста 2-аг бынат. Йё фёстё 3-аг
ссис Даниил Вагайцев (Кемеровы
облёст+Мёскуыйы облёст) — 407 кг
(184+223). 

Ацы уёзы ёппёты фылдёр, йё
риуёй схойгёйё, систа Мерденты Ар-
сен (йё тренер Мерденты Уырыз-
мёг). Арсенён бантыст 224 кг сыс-
хойын, фёлё, ерысты фыццаг хуызы
168 кг кёй ёрлёууыд, уый йын фадат
нал радта призон бынат бацахсынён.
Ёмткёй райсгёйё, нё спортсмен-

ты бёрёггёнёнтё хорз ёнтыстдзи-
надыл банымадтой нё республикёйы
иугонд командёйы сёйраг тренер
Дзбойты Петр ёмё РЦИ-Аланийы
уёззау атлетикёйы федерацийы пре-
зидент Лазарты Владимир.
Уыдон уёлдай зёрдиагдёр арфё

кёнынц нё спортсментё ёмё сё
бацёттёгёнёг тренертён. Кёд бын-
тон хорз уавёрты нё кусынц, уёддёр
нё тренертё зёрдиагёй архайынц,
Олимпиаг хъёзтыты спорты хуыз цё-
мёй нё республикёйы ма фёцуда,
ууыл, ёмё сын гыццылтё не 'нтысы.
Ууыл дзурёг сты нё ацы азы бёрёг-
гёнёнтё. Чысыл хардзаудёр кёсы,
нё командёйы бёстёйы чемпионат-
мё арвитынён дёр ёхца тыхамёлт-
тёй кёй ссардтой, уый.
Уёрёсейы чемпионтё сылгоймёг-

ты 'хсён систы: 45 кг — Регинё Цей-
дуллина — 150 кг (65+85), 49 кг —
Елизаветё Жаткина — 173 кг
(78+95), 55 кг — Кристинё Новицкая
— 188 кг (82+106), 59 кг — Ольгё Те
— 211 кг (96+115), 64 кг — Анастасия
Анзорова — 211 (94+117), 71 кг — Гу-
салты Зёринё — 240 кг (110+130 кг),
76 кг — Челёхсаты Мёдинё — 224 кг
(97+127), 81 кг — Соттиты Янё — 251
кг (116+135), 87 кг — Татьянё Каши-
рина — 255 кг (120+145), +87 кг —
Виктория Орлова — 237 кг
(104+133). 
Нёлгоймёгты ерысты уёлахиз-

дзаутё систы: 55 кг — Исмаил Га-
джибеков — 237 кг (112+125), 61 кг —
Олег Мусохранов — 282 кг
(128+154), 67 кг — Альберт Шарков
— 298 кг (140+158), 73 кг — Сергей
Петров — 328 кг (149+179), 81 кг —
Вячеслав Яркин — 340 кг (154+186),
89 кг — Роман Чепик — 365 кг
(168+197), 96 кг — Хъесаты Георги —
375 кг (168+207), 102 кг — Георгий
Купцов —383 кг (172+211), 109 кг —
Виктор Кондратьев — 379 кг
(168+211), +109 кг — Алексей Ловчев
— 410 кг (190+220).
Ирыстоны спортуарзджытён уёл-

дай ёхсызгондёр у, сылгоймёгты
чемпионаты ёппёт уёзты уёлахиз-
дзауты 'хсён абсолютон чемпио-
нкёйыл Гусалты Зёринё нымад кёй
ёрцыдис, уый. Уыцы уынаффё ра-
хаста чемпионаты сёрмагонд жюри.

БАСКАТЫ Уырызмёг

Хохён йё бёрзёнд у 3
491 метры. Скёсёйнаг
Саянты бёрзонддёр цъуп-

мё схызтысты нё рес-
публикёйы спортсментё,
сё сёргъы спортивон гим-

настикёйё Уёрёсейы
спорты мастер Бёззаты
Алыксандр, афтёмёй. 
Донецкы Адёмон Рес-

публикёйы ирётты ёхсё-
нады сёргълёууёг, Донец-
кы республикёйы Адёмон
советы депутаты ёххуысгё-
нёг Бёззаты Еленё куыд
радзырдта, афтёмёй ацы
проект ёххёстгонд ёрцыд
"Хёлардзинады хидтё"
зёгъгё, президенты грант-
ты уыцы программёйы
фёрцы. 

— Программё саразджы-
тё сты Иркутскы облёсты
организаци "Хёххон клуб
"Байкал" ёмё Донецкы на-
циты 'хсён ёхсёнадон ор-
ганизаци "Ирётты ёхсё-
над". Программёйы цёмёй
бацархайдтаиккой, уый тых-
хёй спортсменты ёвзёрста
Донецкы Адёмон Республи-
кёйы Фёсивёд, спорт
ёмё туризмы министрад, —
загъта Бёззаты Еленё.  

КЕРТАНТЫ Зёлинё

Спортивон фидиуёг

Хёцён ёрмёг ёнёза-
къонёй дарынёй кёуыл
гуырысхо кёнынц, опера-
тивон -профилактикон
мадзёлттё ёххёст кён-
гёйё, Уёрёсейы Мид-
хъуыддёгты министрады
Дзёуджыхъёуы линейон
хайады кусджытё ахём
бынёттон 44-аздзыд нёл-
гоймаджы рабёрёг код-
той.

Закъонхалёг адёймад-
жы цёрёнуаты баджигул
кёнгёйё, пъёлицёйы кус-
джытё дзы ссардтой 5,45-
миллиметрон калибры 650
гилдзёй фылдёр. Экспер-
тон-криминалистон центры
хатдзёгмё гёсгё, тёлёт-
гонд гилдзытё гёрах кё-
нынён бёззынц. Гуырыс-
хойаг адёймаг загъта:
"Гилдзытё ссардтон ёф-
сёнвёндаджы раз ёмё сё
мё хёдзармё бафснайын-
мё ёрбаластон".
Уголовон кодексы 222

статьяйы 1 хаймё ("Ёнё-
закъонёй хёцёнгарз, хё-
цёнгарзы сёйраг хёйттё
ёмё хёцён ёрмёг бал-
хёнын, дёттын, уёй кёнын
ёмё сё дарын") гёсгё,
уголовон хъуыддаг кёуыл
сарёзтой, уыцы гуырысхо-
йаг нёлгоймагён тёссаг у
тёккё фылдёр 4 азы дёр-
гъы ахёстоны фёбадынёй.

УФ-йы 
Мидхъуыддёгты 

министрады Цёгат
Кавказы федералон
зылды транспорты

управленийы
пресс-службё

Евгений Вахтанговы но-
мыл Мёскуыйы пад-
дзахадон академион
театрён лёвёрд ёрцыд
театралон кадджын преми
"Хрусталон Турандот",
Дзёуджыхъёуы Вахтанго-
вы хёдзар кёй сног код-
той, уый тыххёй. Ацы ха-
бар ёхсызгонёй хъусын
кёны театры пресс-служ-
бё. 

Хъусынгёнинаджы куыд
загъд ис, афтёмёй, ацы
театралон сезоны ахсджи-
агдёр проект — Дзёуджы-
хъёуы Вахтанговы хёдзар
сног кёнын. Театрён йё
къухы кёй бафтыд, уый
тыххёй йын лёвёрд ёр-
цыд театралон кадджын
преми "Хрусталон Туран-
дот". 
Вахтанговы хёдзар кад-

джын уавёры гом ёрцыд
Дзёуджыхъёуы 30 апрелы.
Дыккаг уёладзыджы дзы
ёрбынат кодта, иудадзыг-
дёр чи кусдзён, ахём му-
зей. Равдыст ахсы ёхсёз
егъау уаты, ёвдыст дзы
цёуы Вахтанговты бинонты
цардыуаг: Вахтанговён йё
фыды кабинет, Евгенийён
йёхи уат, хёрёнуат, адё-
мы-иу кём суазёг кодтой,
ахём уат ёмё афтё дард-
дёр. 
Культурон центр саразы-

ныл Вахтанговы номыл
мёскуыйаг театр бахардз
кодта 250 милуан сомы. 

"Хрусталон Турандот" у
фыццаг театралон преми,
фёзынд 1991 азы ёмё
ссис театры символ. Уыцы
ном хёссы, Евгений Вах-
тангов йё рёстёджы кёй
сёвёрдта ёмё, абон дёр
театры репертуары чи ис,
уыцы спектакл дёр.  

КЕРТАНТЫ Зёлинё

Уацилла  
Йё бёрёгбон вёййы Дзывгъисы Уастырджыйё къуы-

ри фёстёдёр, Хетёджы Уастырджийё та — дыууё
къуырийы раздёр. Кувынц ём ёппёт ирон адём дёр.
Кёд ын йё бёрёгбон иу афон, иу бон нё кёнынц, уёд-
дёр Хуссар ёмё Цёгаты дёр у кадджын. Алы комы
цёрджытё дёр ын уёлдай ёхсызгондёрёй ардтой йё
ном. Уымён ёмё хёхбёсты нё фаг кодта хоры тыллёг,
иннёмёй та дзы тых уарынтёй, лёсёнтёй уыд тёссаг.
Уацилла та у хоры, ёрвнёрды бардуаг.

Схызтысты хохы цъупмё
Мунку-Сардык, зёгъгё, Монголийы цы хох

ис, уым фёзындысты Цёгат Ирыстон ёмё До-
нецкы тырысатё. 

Барад

Культурё

Фыдвёнды 
хос — ахёстон

Тбау-Уациллайы кувёндон

Преми —
Вахтанговы
номыл

мёскуыйаг
театрён

Уацилла.
ЛОТИТЫ Игоры конд ныв

Уёззау атлетикё

Бёркадджын рауад сё балц

Хъуыдыгёнёг адёймагмё, ёнёмёнг, сёвзёры ахём
сагъёссаг фарст: цавёр у мё царды нысан ацы дунейы?
Дзырд дёр ыл нёй. Ёвёрццёг миниуджытёй хайджын
цы адёймаг у, уымён йё сёйраг хёс у ёхсёнадон цар-
ды уаг фёбёрзонддёр кёнын, цёмёй адём хъёздыгдёр
кёной уд ёмё армёй. Ахём бёрзонд нысан ын куы нё
уа, йёхицёй дарддёр куы никёмён ницы ахъаз уа, уёд
ёхсёнадёй арфёйаг никуы уыдзён.

